
Tortolì. Eris s’atopu de su sìndigu cun s’Assessore a s’Agricultura Satta 

Eris a merie in Tortolì, s'est 
acumpridu un'importante addòbiu 
intre s'Assessore Regionale a 
s’Agrucultura e a sa Riforma Agro-
Pastorale, Gian Franco Satta, e su 
Sìndigu Marcello Ladu. 

S'addòbiu est istadu organizadu dae 
s'Onorèvole Salvatore Corrias, 
Presidente de sa Prima Cummissione 
de su Cunsìgiu Regionale, chi est 

collaborende in manera ativa cun s'amministratzione comunale pro sa 
promotzione de su cumpartu ìticu ogiastrinu. 

Fiant presentes fintzas Luca Cacciatorie Donatella Contu, est a nàrrere su 
Presidente e Vitzepresidente de una de is cooperativas sardas prus 
importantes de su setore e  intre is majores produtores italianos de 
òstricas. 

Su cumpartu ìticu sardu rapresentat una realidade caraterizada dae arta 
professionalidade, cun cumpetèntzias e produtos de prima calidade. 

S'addòbiu at abertu importantes canales de collaboratzione e sinergia pro 
sustentare e intzentivare su benidore de su setore. 


